
Практыкаванне 29. 
ЗНАЙДЗІ, ДЗЕ СМЯЯЦЦА.
Многія жывёлы занесеныя ў Чырвоную кнігу. Там яны добра жывуць і памнажаюцца.
Людзі ў парку пасадзілі дрэвы, кусты і лаўкі.
Насустрач ішоў тата. Дзяўчынка і сабака радасна забрахалі.
Вожык, рапуха (жаба) і ластаўкі дапамагаюць садоўніку есці насякомых.
Мы з сястрой узяліся за рукі і пайшлі ў розныя бакі.
Саша спаў, седзячы на крэсле, і пры гэтым еў яблык.
У клетцы сядзіць мой пярнаты сябра – хамячок.
На кірмашы мы набылі елку. Гэта была прыгожая сасна.
Узімку ваўкі збіраюцца ў зграі па 10-12 чалавек.
У сабакі былі блакітныя вочы і ружовыя шчокі.
У запаведніку жывуць звяры, якія даўно ўжо вымерлі.
Дыназаўры даўно вымерлі, таму даводзіцца маляваць іх па памяці.
Ззаду ў парсючкоў кучаравы хвосцік, па якім іх адрозніваюць ад іншых жывёл.
У пакоі гучна цікаў сонечны гадзіннік.
У каровы ёсць галава, цела і чатыры пары ног.
Дзяцел усеўся і стаў грызці дрэва.

	ШТО НЕ ТАК?
(выпраўце памылкі ў вылучаны словах)
На градзе завёўся дрот,
Перарыў увесь народ,
Кашу ў кубак налівае,
Каву ў міску накладае.
	Сенажаць. Звініць каза.
Фенам хрумкае каса.
Дождж набіў паўнюткі рак.
Зіхаціць расою бак.
У раку схаваўся мак.
Падкажыце, што не так?







ПРАКТЫКАВАННЕ ДЛЯ БУДУЧЫХ ДЫКТАРАЎ
Белы бусел баіў байку беламу зайку.
На двары стары баран грукаў зранку ў барабан, што рабая курка клюе крупкі, боб ды боб — два бабы, а яшчэ боб — тры бабы.
Гром грыміць, страляе, у дубы цаляе. Шэсць мышанят у шалашы шамацяць: "Мама Мышка сушыла шышкі". Каток нітак клубок закаціў у куток. Смешкі кошцы, слёзкі мышцы.
Жвавы вожык жыва жуку пашыў кажух. Паша Машы пашыла папаху, Маша шыла шапку Сашу. Шапку Сашы шыла Даша.
Саша шпарыла шашой, смактала сушку за шчакой.
Твая маці і мая маці пяклі булкі ў адной хаце. Пекар Пётр пёк пірог. Ехаў Пракоп з Пракопіхаю і малым Пракапяняткам. З'еў Пракапянятка трыццаць тры пірагі з пірагом ды ўсе з тварагом.
У арла пароль “арол”, арол пароль запароў. Рапартаваў арол пра пароль, рапартаваў ды не дарапартаваў, стаў дарапартоўваць ды зарапартаваўся.
Рыбак Рыгор на рацэ рыбачыў, рыбы не бачыў, а бачыў, як лавіў рыбак судака, судзіў судак рыбака: лоўка, рыбак, ловіш, судаку сорам робіш,
Скача чапля па балоце, чачотачка ў чароце, а чубаты чачот топча, топча агарод. Я чачота падпільную, чапялою пачастую. Чалавеча, чалавеча: чаму часам плачаш, а часам скачаш?
Лаўрэн лавіў рыбу, Лара варыла рыбу з лаўровым лістом. Руды Рыгор гроб грыбы граблямі. Вадавоз вёз ваду ад вадаправода. Прытупіў пілу Піліп — пілаваў палена з ліп. Піліп пілаваў, Патап пакапаў — бык патаптаў
Мама з Мілай мылі раму. Мама Мілу мыла мылам, Міла мыла не любіла, Міла мыла ўтапіла, мама мыла шукала, мама ў Мілы пытала, хто пабудзе ў вадзе і нямокры ідзе.
Ткач ткаў на таху, хутка хукаў на руку, ткаў ткач тканіну на хустку Яніне.
Ні чуткі, ні прычуткі, а чатыры чорныя карчы чарнеюць чорнымі чубамі.
Дудар дудару дарма грае. I тут гу-гу, і там гу-гу, і нічога разабраць не магу.
Чакаем вас на наступных занятках! Прыходзьце самі, прыводзьце сяброў, не забывайцеся на алоўкі, асадкі і добры настрой!
Далучайцеся ў ФБ https://www.facebook.com/movadzetkam/
